
 

 

GAILUA ETA OSAGARRIAK ZAINTZEA 
CPAP, MASKARA, ARNESA ETA HEZEGAILUA 

NEUMOLOGIA-URTS 

Linde deritzon enpresa zerbitzuen hornitzaile bat da, eta ekipoaren mantentze-lan teknikoak egingo ditu eta osagarriak 

ekarriko ditu (hodia eta maskarak). 

Zuk ekipoa garbitu eta zaindu behar duzu.  

EKIPOA GARBITZEA ETA MANTENTZE LANAK EGITEA 

­ Garbitu ekipoa ur epela eta xaboi leuna erabiliz. 

­ Ez jarri materiala beroaren eraginpean zuzenean (eguzki-argia edo berogailua). Ez erabili lixiba, ezta alkohola 
ere. 

­ Gomendatzekoa da gailua eta osagarriak ur eta xaboi leunez garbitzea: 

 Burbuila; hau da, aurpegia ukitzen duen maskarako eremua: pasatu egunero xaboi-uretan bustitako 

zapi bat. 

 Maskara eta arnesa: ongi lehortu behar duzu astean behin. 

 CPAP gailuaren iragazkia: astean behin. Dagokion tokian jarri aurretik, itxaron lehortu arte. 

 Hezegailua: astean behin. 

 Gailuaren kanpoaldea: Pasatu uretan soilik bustitako zapi bat, astean behin. 

 Tutua: 7-15 egunean behin. Sartu xaboi-ura tutuan, garbitu urez eta utzi esekita, barruan geratzen den 

ura atera dadin. 

 

HEZEGAILUA ZAINTZEA 

 Erabili ur destilatua edo mineralizazio txikikoa; ez erabili iturriko ura.  

 Aldatu ura egunero. 

 Bete ontzia urez, markatutako mailara arte. 

 Uraren maila hezegailuari ezarri behar diozun tenperaturaren araberakoa izango da.  

 Hezegailuaren tenperatua igo edo jaitsi dezakezu, behar duzunaren arabera. 

 Hezegailua erabiltzen baduzu, hobe da CPAP gailua lastaira baino beherago kokatzea, tutura ura ez sartzeko eta 

ura maskaraino ez igotzeko. 

 Esnatzen zarenean ura badago maskaran edo tutuan, baliteke tutuaren barruko airea kondentsatzearen ondorio 

izatea. Hori ez gertatzeko, isolatu tutua hoztu ez dadin; horretarako, erabili oihalezko zorro bat edo jarri izaren 

azpian. 

Harremanetarako telefono-zenbakiak: 

Loaren Unitateko erizaintzako kontsulta: 945 00 70 00. 

Linde enpresa, gailuarekin edo osagarriarekin gorabeherarik gertatzen bada: 900 77 71 23 (doan) edo 902 10 33 74. 

 

 

Noiz berrikusia: 2020 urtarrila        IO-NEUMOLOGIA-URTS-20 

Informazio gehiago nahi baduzu, galdetu artatzen zaituzten profesionalei. 


